
 د مخدره توکو کر، تولید او استعمال 
 

 ( برخه څلورمه)
 

 
 

شوو معلوماتو له مخې رسمي شمېرې ښیې چې په افغانستان کې شاو خوا د نورو روږدو کسانو تر    ود ځینو راټول
څنګ شل زره ماشومان په مخدره توکو روږد دي، چې دا شمېره ورځ تر بلې د زیاتیدو په حال کې دي، بله خوا،  

کنترول لاندې ونیول شي او د دې   ملګرو ملتونو هم اعلان کړی چې په افغانستان کې د کوکنارو کر کیله باید د جدي
 .ترڅنګ طالبان هم د دغې بدمرغه پدېدې د له منځه وړلو په هکله جدي دي

 

د ملګرو ملتونو د مخدره توکو او جرمونو پر وړاندې د مبارزې دفتر وایي چې په افغانستان کې لا هم دودیز مخدره  
وو تر منځ د چرسو د توکي تر ټولو ډېر کارول کېږي. د دې ادارې د نوې ارزونې له مخې، د افغانستان د نارینه

سلنه ده. د راپور  (  ۷سلنه او د مېتامفېټامین یا شیشې) K (۱۱) سلنه، ټابلېټ(    ۱۹سلنه، د تریاکو)  (    ۴۶کارونې کچه)  
مهاله د صنعتي له مخې، د مخدره توکو د کارونې بڼه لا هم تر ډېره د دودیزو موادو تر واک لاندې ده، خو ورسره هم 

مخدره توکو کارونه او د افیوني درملو ناوړه استعمال د زیاتېدو په حال کې دی. دا نوې ارزونه په داسې حال کې  
خپرېږي چې طالبانو څو ځله ادعا کړې ده چې په افغانستان کې یې د مخدره توکو کر، تولید او قاچاق په بشپړ ډول 

 .له منځه وړي دي
 

  (   ۵۰ملګرو ملتونو تر دې وړاندې تایید کړې وه چې د مخدره توکو کر کم شوی، خو د صنعتي مخدره توکو کارونه نږدې)
له  د دغو کسانو  اداره وایي چې څېړنې ښيي  ده. دغه راز دا  د وېش، سلنه زیاته شوې  د خدمتونو  د درملنې  پاره 
 .لاسرسي، کیفیت او د جنسیتي پوښښ په برخه کې لا هم جدي تشې موجودې دي

افغانستان کې د نشه يي توکو د استعمالولو په اړه تازه سروې نه ده شوې، خو په دغه هیواد کې د نشه يي توکو د 
کال کې شوې ښیي چې په دغه هیواد کې په نشه يي توکو د روږدو (  ۲۰۱۴استعمال په باب یوه سروې چې په)  

 .کسانو شمیر درې میلیونو ته لوړ شوی وو
 

دا سروې چې د امریکا متحده ایالاتو د بهرنیو چارو په وزارت کې د قانون د ټینګښت د ادارې په مرسته شوې ښيي 
کلونو په موده کې په افغانستان کې تر یو نیم میلیون پورې نوي کسان په مخدره موادو (    ۲۰۱۴او)  (  ۲۰۱۲چې د )  

 .روږدې شوي وو
 

خو د طالبانو د حکومت د ریاست الوزرا اداري مرستیال ملا عبدالسلام حنفي په پرله پسې ډول په خپلو څرګندونو  
کې په افغانستان کې په نشه يي توکو د روږدو کسانو شمیر نږدې پنځه میلیونه ښودلی او ویلي یې دي چې ددغه شمیر  

 .یو میلیون یې ښځې او ماشومان دي
 

د طالبانو د حکومت د عامې روغتیا وزارت وايي چې اوس مهال د افغانستان په بېلابېلو ولایتونو کې د معتادینو د 
مرکزونه فعال دي چې د ماشومانو او ښځو په ګډون په کې په نشه يي توکو د روږدو کسانو درملنه  (  ۱۱۰درملنې)  

 .کیږي
 

په افغانستان کې د ملګرو ملتونو د مرستندویه پلاوي دفتر"یوناما" د نشه يي توکو او ورڅخه د ناوړې کار اخیستنې 
او غیرقانوني نشه يي توکو د قاچاق د نړیوالې ورځې په مناسبت په یو پیغام کې ویلي چې د یو او دوو میلیونو ترمنځ 

 .فیصده یې ښځې دي  ۳۵افغانان په نشه يي توکو روږدي دي چې  
 

مه د ایکس په ټولنیزه شبکه کې د کابل د جنګلک په سیمه کې په نشه يي توکو د روږدو د   ۲۶یومانا د جون په  
درملنې له یو روغتون څخه په افغانستان کې د ملګرو ملتونو د عمومي منشي د ځانګړې استازې او د یوناما د مشرې  

 .د لیدنې یوه لنډه ویډیو هم خپره کړې ده
 

د جنګلک په سیمه کې په دې روغتون کې د اوږدو کلنو راهیسې په نشه يي توکو باندې د اخته کسانو درملنه کیږي. 
فیصده  (  ۹۵یوناما ویلي چې په افغانستان کې د طالبانو د بیا واکمنیدو وروسته، ددې سره سره چې د اپینو په تولید کې)  

فیصده یې ښځې    ۳۵کموالی راغلی، خو لا هم په دغه هیواد کې د یو میلیون څخه تر دوو میلیونو پورې کسان چې  
 .دي نشه يي توکي کاروي

 نوربیا 
 

mailto:maqalat@afghan-german.de

